
Umsögn skipulags
Vegna: Blýhella 7-9 fyrirspurn
Snorri Steinn Þórðarson f.h. lóðarhafa sækir 21.07.2026 um breytingu á deiliskipulagi iðnaðarsvæðis í 
Kapelluhrauni. 

Staðsetning:

Af kortavefnum Hluti aðalskipulags Úr gildandi deiliskipulagi

Skipulagsleg staða: Í staðfestu aðalskipulagi Hafnarfjarðar 2013 – 2025 er svæðið skilgreint sem 
iðnaðarsvæði, í gildi er deiliskipulag  iðnaðarsvæðis í Kapelluhrauni frá 12. mars 2025. 

Umsögn:
Sótt er um að sameina lóðir nr. 7 og 9 við Blýhellu ásamt því að stækka lóðina, sameina og stækka 
byggingarreit til austurs.  
Þessar 2 lóðir eru í dag 14.084 fm en við sameiningu verður hún 19.100 fm.
Gegnumakstur frá Blýhellu að Stálhellu verður lagður niður.  Innkeyrslu breytt og gerir tillagan ráð 
fyrir að hún verði frá Stálhellu.  Óskað er eftir að hæð byggingar verði 14 metra í stað þeirra 8.5 
metra sem núgildandi deiliskipulag gerir ráð fyrir. 
Nýtingarhlutfall  verði 0,77 í stað 0.60 og að hámarksbyggingarmagn fari úr 8451 í 14.700 fm. 



Það kemur fram í greinargerð skipulagsins að mögulegt sé að sameina lóðir innan 
deiliskipulagssvæðisins svo lengi sem þær eru samliggjandi og að sameining hafi ekki áhrif á aðrar 
lóðir.  
Það kemur einnig fram í skilmálum að sértækir byggingarhlutar megi vera hærri eins og 
loftræstibúnaður og skorsteinar.  Einnig kemur fram að ef fyrirhuguð starfsemi á lóða kalli á aukna 
hæð bygginga s.s. síló skal færa rök fyrir því.  
Í þessari fyrirspurn eru nokkur frávik frá núgildandi skipulagi en ef horft er á aðliggjandi deiliskipulag 
fyrir Kapelluhraun 2 eru þar rýmri heimildir fyrir hæðum húsa sem gerir ráð fyrir allt að 15 metrum.  
Skorsteinar og síló geta farið upp í 33 metra frá gólfkóta og eru dæmi um sameiningu lóða. 

Í samtali við Ríó Tinto, sem hagsmuna eiga að gæta varðandi lagnir og gegnumakstur, hafa þeir lýst 
því yfir í tölvupósti dags. 26. ágúst 2026 að þeir geri ekki athugasemdir við þessa tillögu en vilja 
samráð hvað varðar lagnaleiðir. 

Framkvæmda- og rekstardeild Hafnarfjarðarðbæjar bendir á að innkeyrslan þarf að færast austar 
vegna umferðaröryggis og það þarf að skoða betur lagnir,  kvaðir og aðgengi.  Eins þarf að færa til 
svelg eða púkk sem tekur við ofanvatni sem nú er staðsettur á þeim stað sem óskað er eftir stækkun. 

Þegar horft er á landfræðilega legu þessara 2 skipulaga er engin skýr sjáanlegur munur á því hvers 
vegna skipulagslínan var dregin á þessum stað, frekar var það eignarhald landsins sem réði því.   Það 
er því hægt að túlka það sem svo að þetta sé í raun sama svæðið þrátt fyrir að þessar lóðir séu ekki 
innan sama skipulags.   

Aðkoma að Hellnahrauni 2 færi þá sem fyrr, í gegnum Málmhellu sem tengist einnig inná 
iðnaðarsvæðið í Kapelluhrauni. 

Niðurstaða: Skv framansögðu er tekið jákvætt í breytingu á deiliskipulagi en þar sem lagnir eru innan 
þess svæðis, sem nær til lóðarstækkunarinnar, þá þarf að skoða sérstaklega kvaðir og aðgengi að 
þeim.  Jafnframt gæti lóðarstækkunin þurft að taka tillit til umfangs þeirra.

Bent er á að breyting á deiliskipulagi er gerð á kostnað lóðarhafa. Breytinguna þarf að vinna í 
samráði við verkefnisstjóra hjá skipulagsfulltrúa og sækja formlega um hana í gegnum „Mínar síður“ 
á vef bæjarins. Ef til kemur færsla á götugögnum og lögnum vegna breytingarinnar þá fellur sá 
kostnaður á lóðarhafa.

